
నవనాథచరిత్ర









తన పూర్వ గంధర్వు ◆ తనము వహించి

వినయంబుతోఁ దన ◆ వృత్తాంతమెల్ల

మనమార నిట్లనె ◆ మత్స్యేంద్రుతోడ

వినుపింతు మీకు నో ◆ విమలప్రభావ

యనిమిషాధిపుకడ ◆ నాదికుండలిక

నామంబు గలుగు గం ◆ ధర్వుఁడ నేను

పామునై యున్న నె ◆ పం బిది వినుము

ద్వాపరమునఁ బాండు ◆ వంశంబునందు

నాపరీక్ష్మి [1]తుఁడను ◆ నట్టి భూవిభుఁడు

వేఁటకై చని మహా ◆ విపినమధ్యమున

మాటలాడని నియ ◆ మంబునఁదపము

మేకొనిచేయు శ ◆ మీకు కంఠమున

భీకరంబగు పాము ◆ పీనుఁగు వైచి

పోయిన నమ్ముని ◆ పుంగవు శిష్యుఁ

డాయతప్రళయకా ◆ లాగ్ని కల్పుండు

శృంగినామకుఁడు చె ◆ చ్చెర వచ్చి కంఠ

(సంగతమైన) భు ◆ జంగశవంబు

తలఁపక యచలుఁడై ◆ తప మాచరించు

నలఘుతేజుని గురు ◆ నప్పుడు చూచి

యీ మహాత్ముని మెడ ◆ నీసర్పశవము

నేమూర్ఖు వై చె వాఁ ◆ డేడుప్రొద్దులకుఁ

దక్షుకవిషవహ్ని ◆ దారుణశిఖలఁ
[2]బ్రక్షీణచేష్టుఁడై ◆ భస్మమై పోవు

నని శాప మిచ్చిన ◆ నది యా శమీక

మునిశిష్యవరులచే ◆ మున్వడ నెఱిఁగి

యడరిన ప్రాణభ ◆ యంబున రాజు

కడుఁబొడవగు నొంటి ◆ కంబంబుమేడ

లోనుండ నంతటి ◆ లోఁ దక్షకుండు

నా నృపుఁ జంపుట ◆ కై విప్రవేష

మలవడఁ దాల్చితా ◆ నరుదెంచుత్రోవ

విలసిల్లునొకవట ◆ వృక్షంబునీడ

శయనించియుండ నీ ◆ జగతీశు నురగ




	↑ క్షిత్తుండుయ నెడి. 

	↑ భక్షణ.

